
    ఆజన్మసంసిద్ధభూజనప్రఖ్యాత

                    దానసింహాసనాధ్యాసి యితఁడె

    కొండపల్లీరాజ్యమండలాఖిలమహా

                    గణకసందోహాగ్రగణ్యుఁ డితఁడె

    వైకుంఠతీర్థనిర్వాణసంయమికృపా

                    సంవర్ధితాఖిలైశ్వర్యుఁ డితఁడె

గీ. కొండవీ డుద్దగిరి పెనుగొండ గుత్తి

    పానుగ ల్విజయనగరపట్టనముల

    యర్థులకు నిచ్చు యితఁడె యిష్టార్థ మనుచు

    జగము రాయనభాస్కరుఁ బ్రెగడఁ బొగడు.

ఉ. రాజతకీర్తిశాలి యగు రాయనిభాస్కరు వేఁడఁబోవఁగా

    నాజికి నిట్లనున్ బరునియాలికి నిట్లను నర్థి కిట్లనున్

    దేజము పెంపులేని యతిదీనుని హీనుని వేఁడఁబోవఁగా

    నాజికి నిట్లనున్ బరునియాలికి నిట్లను నర్థి కిట్లనున్.

శ్లో. కృతయుగే బలిర్దాతా త్రేతాయాం రఘునందనః

    ద్వాపరే సూర్యపుత్త్రశ్య కలౌ రాయనభాస్కరః.

గీ. పరఁగ రాయనికులబాచని ధనమెల్ల

    భటులపాలు కవులపాలు దలఁప

    ధరను లోభివాని ధనము దాయాదుల

    పాలు జారకాంతపాలు వేమ!




ఈపద్యమువలన, వేమనకర్తయగు వేమన రాయని భాస్కరుని కాలపువాఁడని తేలుచున్నది. వేమాభిధానులగు నప్పటి కొండవీటి రెడ్డిరాజుల సంతతిలోనివాఁడె యైయుండును. ఈయుదాహరింపఁబడు పద్య మాతనిరీతిఁ దెలుపును.

		 ఈ పేజీలో చివరి మార్పు 24 జనవరి 2021న 07:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

